
Noong dumating ang Propeta, pagpalain siya ni Allah
at pangalagaan, mula sa pagsalakay sa Tabuk,
sinalubong siya ng mga tao at nakatagpo ko siya
kasama ng mga bata sa Thaniyah Al-Wada .

Ayon kay As-Sa’ib bin Yazid, malugod si Allah sa kanya: "Noong dumating ang Propeta,
pagpalain siya ni Allah at pangalagaan, mula sa pagsalakay sa Tabuk, sinalubong siya
ng mga tao at nakatagpo ko siya kasama ng mga bata sa Thaniyah Al-Wada"." Isinaysay
ito ni Imam Al-Bukhariy, na nagsabi: "Umalis kami upang salabungin ang Sugo ni Allah,
pagpalain siya ni Allah at pangalagaan, kasama ng mga bata patungo sa Thaniyah Al-
Wada'."

[Tumpak] [Isinaysay ito ni Imam Al-Bukharily - Isinaysay ito ni Imam Abu Dawud]

Ang kahulugan ng hadith: Nagpapabatid si As-Sa'ib bin Yazid, malugod si Allah sa kanya, na
ang Propeta, pagpalain siya ni Allah at pangalagaan, noong dumating mula sa pagsalakay sa
Tabuk, ay lumabas ang mga tao na mga nagpaiwan sa paglusob, na kabilang sa mga
tinanggap ang dahilan at iba pa. Pumunta sila sa Thaniyah Al-Wada" upang salubungin siya,
pagpalain siya ni Allah at pangalagaan, sa pag-uwi niya. Lumabas As-Sa’ib bin Yazid kasama
ng mga paslit ng Madinah upang makipagtagpo sa Propeta, pagpalain siya ni Allah at
pangalagaan.

